
Ed. 787. Nefndarálit
um frv. til 1. uin fiskimálanefnd, útflutning á fiski, hagnýtingu markaða o. fi.

Frá minni hl. sjávarútvegsnefndar.

Frumvarp þetta er flutt að tilhlutun stjórnarflokkanna. Jafnaðarmenn 
hyggjast með þessu frv. að ná því langþráða marki að koma á ríkiseinkasölu 
á saltfiski. Framsóknarmenn (eða meiri hluti þeirra) hafa verið andstæðir slikri 
rikiseinkasölu á þessari aðalútflutningsvöru landsmanna, en meðal þeirra eru 
margir hreinræktaðir sócialistar, og hafa þeir nú notað tækifæri, sem þeir telja 
að gefizt hafi, til þess, að þvi er virðist, að fá þingflokk Framsóknarfl. til þess að 
hoppa inn á einkasölufyrirkomulagið. Þetta tilefni, sem forráðamenn Fram- 
sóknarfl. þykjast hafa til stefnubreytingar, er það, að fulltrúafundur í Sölusam- 
bandi íslenzkra fiskframleiðenda, sem haldinn var um mánaðamótin október 
—nóvember siðastl., hafnaði þar frambornum tillögum um að skipuleggja þenn- 
an félagsskap á hreinum samvinnulagagrundvelli.

Það er þó vitað, að nálega allir framsóknarmenn, sem fiskveiðar og fisk- 
sölu hafa með höndum, eru andstæðir rikiseinkasölu á saltfiski. Kom þetta meðal 
annars skýrt fram á fulltrúafundi S. I. F. Það má því telja fullvíst, að þing- 
flokkur framsóknarmanna er í þessu efni andstæður þeim flokksmönnum sin- 
um, sem hafa sérhagsmuna að gæta i þessu máli. Hvert er svo tilefni til breyt- 
inga á fisksölufyrirkomulaginu ? Er fyrirkomulag það, sem nú er, óviðunandi ?

Til þess að svara þessu þarf athugun á þessu máli á undanförnum árum.
Árið 1914 var útflutningur saltfiskjar þessi: fullverkaður fiskur 13728 smá- 

lestir, hálfverkaður (Labradorfiskur) og saltfiskur 10358 smál. Alls 24086 smál.



Arið 1933 er þessi útflutningur orðinn um 70000 smálestir. Ef tekið er tillil til 
þess, að hlutfallslega stórum meira er flutt út af fullverkuðum fiski nú á siðari 
árum en árin 1912—14, þá er það fullvíst, að útflutningurinn hefir þrefaldazt 
á síðustu 20 árum.

Nálega allur þessi fiskur er nú seldur beint til Suður-Evrópu, Spánar, Italíu 
og Portúgal. Það verður því að viðurkenna, að stórlega vel hefir tekizt að auka 
markað fvrir þessa aðalútflutningsvöru okkar, og má óhætt fullyrða, að liinn 
góði árangur hefir náðst eingöngu fyrir samvinnu íslenzkra litflvtjenda og er- 
lendra innflvtjenda í þessum markaðslöndum, d frjálsum grundvelli.

Verðlagið í frjálsri verzlun og undir einkasölufyrirkomulagi.
Það er öllum vitanlegt, að verðlag á fiski okkar hefir ávallt verið fullkom- 

lega eins liátt og á sambærilegum fiski frá öðrum þjóðum á sömu markaðs- 
stöðum, og íslenzkir framleiðendur fengið fvllilega eins hátt verð fvrir sinn 
saltfisk og saltfiskframleiðendur annara þjóða. Enda hefir verzlunin með salt- 
fisk jafnan verið frjáls hér á landi. Hinsvegar liöfum við til samanburðar ríkis- 
einkasölu á annari útflutningsvöru, síld. .

Meðan síldareinkasala var hér á landi liöfðu aðalkeppinautar okkar, Norð- 
menn, frjálsa verzlun, eins og þeir jafnan hafa liaft og hafa.

Á þessum árum fengu norskir síldveiðendur fyrir hverja tunnu nýveiddrar 
síldar hér við land að meðaltali um 13 ísl. krónur. íslenzkir síldveiðendur fengu 
hjá síldareinkasölunni þessi sömu ár að meðaltali 6 krónur, en seinasta árið 
1—2 krónur fyrir hverja tunnu nýveiddrar síldar. Þrátt fvrir þetta lága verð 
mun tap rikissjóðs á sildareinkasölunni verða á aðra milljón króna. Það versta 
er þó ótalið, en það er, að síldareinkasalan evðilagði nær til fulls aðalmarkað 
okkar íslendinga fyrir saltsíld, sem var í Svíþjóð. Áður en síldareinkasalan var 
stofnsett, höfðum við íslendingar fastan markað í Svíþjóð fvrir um 200—240 
þús. tunnur síldar, en þegar einkasalan hætti, var markaður okkar í Svíþjóð 
nærfellt tapaður, eða aðeins 30—40 þúsund tunnur saltsíldar, og engin von um, 
að við getum náð þeim markaði aftur. Norðmenn, sem höfðu frjálsa verzlun, 
tóku hann af okkur. Þetta markaðstap er því langsamlega stærsta tapið, sem 
síldareinkasalan hefir bakað landsmönnum.

Fyrirkomulag salfiskverzlunarinnar nú.
Sölusamband ísl. fiskframleiðenda hefir nú um 7á '<■ af saltfiskútflutningn- 

iim; hitt er að mestu levti í höndum eins firma.
Hverja raun hefir þetta fyrirkomulag, og þá einkum starfsemi S. t. F., 

gefið?
Til þess að svara þessu verður að athuga, hvernig ástatt var 1932, þegar 

S. I. F. var stofnað.
Árið 1929 var svo komið, að saltfiskframleiðsla hér á landi, i Noregi og 

Færeyjuiii var orðin meiri en svo, að markaðslöndin gætu tekið við henni allri, 
jafnvel þó markaðsaukningin hefði orðið inikil á undanförnum árum. Þar við 
bættist, að markaðslöndin Spánn og Portúgal höfðu byrjað á talsverðri salt- 
fiskútgerð og gefið þeirri útgerð margskonar hlunnindi, svo sem tollfrelsi, til



þess að styðja þennan þeirra innlenda atvinnuveg. Árið 1930 var svo koinið, að 
innflytjendur i Suður-Evrópu voru orðnir hræddir við óvenjulegt verðfall, þrátt 
fyrir það, þó verðið hefði farið smálækkandi frá miðju árinu 1929. Endirinn 
varð lika sá, að stórfellt verðfall varð ekki umflúið siðast á árinu, en tapið af 
þessu verðfalli lenti að mestu á hinum erlendu innflytjendum í markaðslönd- 
unum, sem höfðu keypt mestallar saltfiskbirgðirnar.

Það var þvi fyrirsjáanlegt þegar í árslok 1930, að erfitt yrði að fá inn- 
flytjendur í markaðslöndunum til þess að kaupa fisk fyrirfram og á föstu verði, 
eins og tíðkazt hafði.

Þegar kom fram á árið 1931, kom það í ljós, að innflvtjendur i Suður- 
Evrópu treystust ekki til, vegna áhættunnar, að kaupa á föstu verði. Þetta var 
eðlilegt. Þegar mikil offramleiðsla er á einhverri vörutegund, verða alhr hræddir 
við verðfall og enginn kaupir meira en hann þarf eftir hendinni.

Endir þessa ástands varð sá, að nálega öll framleiðsla ársins 1931 var látin 
af hendi í umboðssölu, og þegar svo var komið, féll verðið á hinum erlendu 
inörkuðum, svo að meðalverð fullverkaðs stórfiskjar f.o.b. ísl. höfn varð 57/60 
krónur fyrir 1. fl. fisk, og annar fiskur i sama hlutfalli, t. d. Labradorverkaður 
fiskur 40/44 kr., allt per skippund.

Þegar hðinn var þriðjungur ársins 1932, var sýnilegt, að mestahur salt- 
fiskur landsmanna mundi fara til umboðssölu á ný. Útflvtjendur hér voru fimm 
firmu, og var sýnilegt, að innflytjendur í markaðslöndunum gátu ekki treyst 
því, að þeir yrðu ekki undirseldir, ef þeir kevptu í fastan reikning við ákveðnu 
verði. Ekki gátu þeir heldur treyst því, að talsvert af fiskinum yrði ekki sent 
í umboðssölu.

Allir, sem þekktu til þessara mála, sáu, hver voði var fyrir dyrum og að 
eina ráðið til þess að gefa innflytjendum markaðslandanna nauðsynlega 
tryggingu gegn verðfalli og umboðssölu, var það, að liægt vrði að mynda frjáls 
samtök um sölu á meginhluta fiskbirgðanna og jafnframt fá hina innlendu 
útflytjendur, sem höfðu mestan hluta viðskiptasambandanna í markaðslönd- 
unum, með í þau samtök.

Þetta tókst, fyrir ötulan stuðning bankanna, og S. I. F. var stofnað i júli- 
mán. 1932.

Það litla, sem selzt hafði af framleiðslu ársins 1932 áður en S. í. F. var 
stofnað, var selt, stórfiskur á 58/62 kr. og Labradorfiskur á 50/52 kr. pr. skip- 
und, 1. fl. vara.

Fyrsta afskipun S. í. F. fór fram i ágústmán., og var verðið stórf. 72/75 
kr. og Labrador 58/60. Seinni sölur fóru fram á hærra verði.

Enginn fiskur fór í umboðssölu og verðið hækkaði smámsaman og allt var 
selt í fastan reikning.

Innflytjendur í markaðslöndunum höfðu fengið þá tryggingu gegn um- 
boðssölu og verðlækkun, sem þeir tóku gilda.

Ýmsir voru þeir meðal kaupenda ísl. fiskjar, sem töldu, að hér væri um 
grímuklædda einkasölu að ræða, og vildu ekki skipta við S. I. F., og halda 
nokkrir þeirra þvi sama fram enn í dag, en langflestir hafa sannfærzt um, að 
S. 1. F. eru frjáls samtök framleiðenda, en ekki lögfest einkasala, og að



S. í. F. starfar í fullkomnu samræmi við þarfir og óskir beggja aðila, fiskeig- 
enda hér á landi og stórinnflytjenda í markaðslöndunum, en hagsmunir 
þessara aðila fara saman.

Verðlækkun veldur þessum innflytjendum tapi, því þeir liggja ávallt með 
miklar fiskbirgðir. Umboðssalan veldur þeim eins og okkur tapi vegna þess 
verðfalls, sem liún ávallt veldur.

Viðskiptamenn S. í. F. í markaðslöndunum eru ánægðir með það fyrir- 
komulag, sem nú er á fisksölunni. Verðið liefir liækkað og þessir aðilar hafa 
með samstarfi tryggt verzlunina svo sem auðið er á þessum hafta- og ófrels- 
istímum.

Einkasala, eða einokun, hefir sýnt ókosti sina í síldarverzluninni. Máttur 
frjálsra samtaka hefir sýnt mátt sinn til viðreisnar, verðhækkunar og jafn- 
réttis hinna smærri fiskeigenda á við hina stærstu, í starfi Sölusambands isl. 
fiskframleiðenda.

Með þessu frumv. er stefnt að evðileggingu S. I. F. Fyrir þvi leggur minm 
hl. sjávarútvegsnefndar til, að frv. verði fellt.

Alþingi, 12. des. 1934.

Jón Auðunn Jónsson.


